
Abstract:  The article discusses the ways of developing small business and private 

entrepreneurship as key factors of economic growth and poverty reduction. It analyzes 

the results of the implementation of the "New Uzbekistan" development strategy for 

2022-2026, which provides for increasing the share of the private sector in GDP to 

80% and exports to 60%. The author emphasizes the importance of state support for 

small businesses, including the creation of 200 new industrial zones, the development 

of business incubators and the improvement of mechanisms for supporting 

entrepreneurs. The key stages of the formation of small business in Uzbekistan since 

independence, as well as legislative and economic measures that contribute to its 

development are considered. Data are provided on the contribution of small business 

to the economy, including its share in exports and manufacturing industries. Particular 

attention is paid to the importance of small business for the modernization of 

production, increasing competitiveness and introducing innovations. The problems 

associated with restrictions on enterprise growth due to the preservation of 

preferential statuses are considered. The author proposes measures to stimulate the 

growth of small businesses, including tax incentives, strengthening cooperation with 

large enterprises and simplifying participation in public procurement. The conclusion 

emphasizes the importance of further support for small businesses for the country’s 

sustainable economic development. 

ПУТИ РАЗВИТИЯ МАЛОГО БИЗНЕСА И ЧАСТНОГО 

ПРЕДПРИНИМАТЕЛЬСТВА 
 

Ибрагимов У.Р., Тухтаралиев Т.Н.  

Международный университет Туран (Наманган, Узбекистан)  

 

Аннотация: В статье рассматриваются пути развития малого бизнеса и частного 

предпринимательства, как ключевых факторов экономического роста и 

снижения уровня бедности. Анализируются результаты реализации стратегии 

развития "Нового Узбекистана" на 2022–2026 годы, которая предусматривает 

повышение доли частного сектора в ВВП до 80% и экспорте до 60%. Автор 

подчеркивает важность государственной поддержки малого бизнеса, включая 

создание 200 новых индустриальных зон, развитие бизнес-инкубаторов и 

совершенствование механизмов поддержки предпринимателей. 

Рассматриваются ключевые этапы становления малого бизнеса в Узбекистане с 

момента обретения независимости, а также законодательные и экономические 

меры, способствующие его развитию. Приводятся данные о вкладе малого 

бизнеса в экономику, включая его долю в экспорте и производственных 

отраслях. Особое внимание уделяется значению малого бизнеса для 

модернизации производства, повышения конкурентоспособности и внедрения 

инноваций. Рассмотрены проблемы, связанные с ограничениями роста 

предприятий из-за сохранения льготных статусов. Автор предлагает меры по 

стимулированию роста малого бизнеса, включая налоговые льготы, усиление 

кооперации с крупными предприятиями и упрощение участия в 

государственных закупках. В заключении подчеркивается важность 

дальнейшей поддержки малого бизнеса для устойчивого экономического 

развития страны. 

малый бизнес, частное предпринимательство, экономическое развитие, 

конкурентоспособность, экспорт, модернизация, инновации, государственная 

поддержка.  

 

KICHIK BIZNES VA XUSUSIY TADBIRKORLIKNI RIVOJLANTIRISH 

YOʻLLARI 

Annotatsiya: Maqolada iqtisodiy o‘sish va qashshoqlikni kamaytirishning asosiy omillari sifatida 

kichik biznes va xususiy tadbirkorlikni rivojlantirish yo‘llari muhokama qilinadi. 

Yalpi ichki mahsulotda xususiy sektor ulushini 80 foizga, eksportni esa 60 foizga 

oshirishni nazarda tutuvchi 2022–2026-yillarda “Yangi O‘zbekiston”ni rivojlantirish 

strategiyasini amalga oshirish natijalari tahlil qilindi. Muallif kichik biznesni davlat 

tomonidan qo‘llab-quvvatlash, jumladan, 200 ta yangi sanoat zonasini tashkil etish, 

biznes-inkubatorlarni rivojlantirish, tadbirkorlarni qo‘llab-quvvatlash 

mexanizmlarini takomillashtirish muhimligini ta’kidlaydi. O‘zbekistonda 

mustaqillikka erishgandan so‘ng kichik biznes shakllanishining asosiy bosqichlari, 

uni rivojlantirishga xizmat qiluvchi qonunchilik va iqtisodiy chora-tadbirlar ko‘rib 

chiqiladi. Kichik biznesning iqtisodiyotga qo‘shgan hissasi, jumladan, eksport va 

ishlab chiqarish tarmoqlaridagi ulushi to‘g‘risida ma’lumotlar keltirilgan. Kichik 

biznesning ishlab chiqarishni modernizatsiya qilish, raqobatbardoshligini oshirish va 

innovatsiyalarni joriy etishdagi ahamiyatiga alohida e’tibor qaratilmoqda. Imtiyozli 

maqomlarning saqlanib qolishi munosabati bilan korxonalarning o'sishini cheklash 

bilan bog'liq muammolar ko'rib chiqiladi. Muallif kichik biznesning o‘sishini 

rag‘batlantirish chora-tadbirlarini, jumladan, soliq imtiyozlarini berish, yirik 

korxonalar bilan hamkorlikni kuchaytirish va davlat xaridlarida ishtirok etishni 

soddalashtirishni taklif qiladi. Xulosa o‘rnida mamlakatimizning barqaror iqtisodiy 

rivojlanishi uchun kichik biznesni yanada qo‘llab-quvvatlash muhimligi ta’kidlandi. 

Kalit soʻzlar: kichik biznes, xususiy tadbirkorlik, iqtisodiy rivojlanish, raqobatbardoshlik, eksport, 

modernizatsiya, innovatsiyalar, davlat tomonidan qo‘llab-quvvatlash.  

 

Kirish. Mamlakatimizda qisqa davrda toʻplangan tajribalarimiz kichik biznes barqaror iqtisodiy 

oʻsishning muhim omili ekanligini isbotladi. Ayniqsa, mamlakat iqtisodiyotida chuqur tarkibiy 

oʻzgartirishlar va diversifikatsiya sharoitida milliy iqtisodiyotimizni barqaror rivojlanishi, uning 

raqobatbardoshligini oshishi hamda yuqori makroiqtisodiy koʻrsatkichlarga erishishimizda kichik 

biznes muhim omil boʻlib xizmat qilmoqda. 

2022-2026 yillarga moʻljallangan Yangi Oʻzbekistonning taraqqiyot strategiyasining 29-

maqsadiga koʻra, tadbirkorlik faoliyatini tashkil qilish va doimiy daromad manbalarini shakllantirish 

uchun sharoitlar yaratish, xususiy sektorning Yalpi ichki mahsulotdagi ulushini 80 foizga va 

eksportdagi ulushini 60 foizga yetkazish belgilangan. Muhim vazifalar sifatida hududlarda 200 ta yangi 

sanoat zonalarini tashkil etish va biznes-inkubatorlar tizimini rivojlantirish, sharoiti ogʻir boʻlgan 

tumanlarda tadbirkorlikni rivojlantirish uchun yanada qulay shart-sharoitlar yaratish, hududlarda 

tadbirkorlikni qoʻllab-quvvatlash, ishsizlik va kambagʻallikni qisqartirish boʻyicha mavjud tuzilmalar 

faoliyatini takomillashtirish, iqtisodiyotda davlat ishtirokini qisqartirish va xususiy sektorga keng yoʻl 

ochish, iqtisodiy munosabatlarda erkin bozor tamoyillarini joriy etishni kengaytirish kabilar alohida 

belgilab qoʻyilgan. 

Mamlakatimiz hududlarida kambagʻallikni qisqartirish va aholi bandligini oshirish, oʻzini-oʻzi 

band qilishda kichik biznes va xususiy tadbirkorlikni yanada rivojlantirish muhim ahamiyatga ega. 

 

1-jadval 

 Oʻzbekiston Respublikasida kichik biznes subyektlari turli 

chegaralarining amal qilish bosqichlari1 
№ Yillar Tegishli meʼyoriy hujjat 

I 1992- 

1995 

“Oʻzbekiston Respublikasida kichik korxonalar toʻgʻrisidagi Nizom” (Vazirlar 

Mahkamasining 1992-yil 26-fevraldagi 85- son qaroriga 2-sonli ilova) 

II 1995- 

1998 

Oʻzbekiston Respublikasining “Kichik va xususiy tadbirkorlikni rivojlantirishni 

ragʻbatlantirish toʻgʻrisida”gi Qonuni (1995 yil 21 dekabr) 

III 1998- 

2003 

Oʻzbekiston Respublikasi Prezidentining “Xususiy tadbirkorlik, kichik va oʻrta 

biznesni rivojlantirishni yanada ragʻbatlantirish boʻyicha chora-tadbirlar 

toʻgʻrisida”gi Farmoni (1998 yil 9-aprel) 

IV 2003- 

2011 

Oʻzbekiston Respublikasi Vazirlar Mahkamasining “Kichik tadbirkorlik (biznes) 

subʼektlariga tegishli boʻlgan korxonalar va tashkilotlar klassifikatsiyasini 

tasdiqlash toʻgʻrisida”gi Qarori (2003 yil 11 oktyabr) 

V 2011- 

2019 

Oʻzbekiston Respublikasi Vazirlar Mahkamasining “Kichik tadbirkorlik (biznes) 

subʼektlariga tegishli boʻlgan korxonalar va tashkilotlar klassifikatsiyasiga 

oʻzgartirishlar kiritish toʻgʻrisida”gi Qarori (2013 yil 14 iyun), Oʻzbekiston 

Respublikasi Prezidentining “Oʻzbekiston Respublikasida investitsiya iqlimi va 

ishbilarmonlik muhitini yanada takomillashtirishga doir qoʻshimcha chora-

tadbirlar toʻgʻrisida”gi (2014 yil 7 apreldagi PF-4609-son Farmoni) Qarori (2014 

yil 3 iyul), Oʻzbekiston Respublikasi Prezidentining “Oʻzbekiston Respublikasini 

yanada rivojlantirish boʻyicha Harakatlar strategiyasi toʻgʻrisida”gi (2017 yil 7 

fevraldagi PF-4947-son Farmoni) 

VI 2020- 

keyingi 

davrlar 

Oʻzbekiston Respublikasi Prezidentining “Koronavirus pandemiyasi va global 

inqiroz holatlarining iqtisodiyot tarmoqlariga salbiy taʼsirini yumshatish boʻyicha 

birinchi navbatdagi chora-tadbirlar toʻgʻrisida”gi (2020 yil 19 martdagi PF-5969-

son Farmoni), Oʻzbekiston Respublikasi Prezidentining “Koronavirus 

pandemiyasi davrida aholi, iqtisodiyot tarmoqlari va tadbirkorlik subyektlarini 

qoʻllab- quvvatlashga doir qoʻshimcha chora-tadbirlar toʻgʻrisida”gi (2020-yil 3-

apreldagi PF-5978-son Farmoni). 

Oʻzbekiston Respublikasi Prezidentining “Tadbirkorlar bilan 2022 yildagi “Ochiq 

muloqoti”da belgilangan vazifalarni amalga oshirish chora-tadbirlari 

toʻgʻrisida”gi (2022-yil 30 avgustdagi PQ-364-son Qarori) 

 

Asosiy natijalar. Mamlakatimizda kichik biznesni rivojlantirish boʻyicha toʻplangan tajribalar 

shuni koʻrsatadiki, korxonalarning raqobatdoshlik darajasini oshirish ularning oʻz faoliyatlari 

davomida kengayib, yiriklashib borishini taqozo etadi. Lekin, kichik biznes subyektlarini davlat 

tomonidan qoʻllab-quvvatlash maqsadida belgilangan imtiyoz va yangiliklarga ega boʻlish imkonini 

beruvchi korxonalarning miqdoriy chegaralari ayrim hollarda ushbu jarayonlarga toʻsqinlik qilishi 

mumkin. Oʻtgan davr mobaynida mamlakatimizda ijtimoiy-iqtisodiy rivojlanish darajasining 

yuksalishi, kichik biznes subyektlari uchun yaratilgan qulay shart-sharoitlar natijasida iqtisodiy 

salohiyati ortgan koʻplab korxonalar mazkur imtiyozlardan foydalanishni davom ettirish maqsadida 

oʻz xodimlari sonini belgilangan miqdoriy chegara doirasida saqlab qolishga harakat qilmoqdalar. Bu 

esa, ularning yiriklashish jarayoniga toʻsqinlik qilmoqda. 

Oʻzbekiston Respublikasida kichik biznes subyektlari rivojlanishi mustaqillikka erishilgan 

davrdan boshlab hozirgi kungacha maʼlum bosqichlarni bosib oʻtdi. Salkam 30 yil davomida kichik 

biznes subyektlari rivojlanishi borasida bir qator meʼyoriy hujjatlar, huquqiy asoslar yaratildi. Bu 

borada amalga oshirilgan ishlar negizida kichik biznes subyektlari rivojlanish bosqichlarini tasniflab 

chiqdik (1- jadval). 

Kichik biznesning asosiy xususiyatlaridan biri mamlakatning iqtisodiy rivojlanishi uchun zarur 

boʻladigan asosiy koʻrsatkichlarni qisqa muddat ichida taʼminlab berishi bilan ajralib turadi. Yaʼni 

kichik biznes mamlakat ichki bozorida taqchil boʻlgan tovar va xizmatlar bilan toʻldiradigan, 

iqtisodiyotning tarkibiy negizini belgilab beradigan eng muhim soha hisoblanadi. Shuningdek mehnat 

resurslaridan samarali foydalanish uchun ish bilan bandligini va daromadlarini oshirish hamda 

mulkdorlar sinfini shakllantirishda eng asosiy omil va manba boʻlib xizmat qiladi. Umuman kichik 

biznesning iqtisodiy rivojlanishdagi ahamiyati: 

• mamlakat yalpi milliy mahsulotining tarkib va miqdor jihatdan koʻpayishini taʼminlaydi; 

• mehnat resurslaridan samarali foydalanish uchun zamin yaratib beradi; 

• aholining joriy daromadlari va jamgʻarmalarining oshishiga hamda farovonlik darajasini 

koʻtarilishiga zamin yaratadi; 

• sohaviy va mintaqaviy yakka hokimlikni bartaraf etishi; 

• davlat byudjet mablagʻlarining bir meʼyorda boʻlishini taʼminlaydi; 

• tashqi iqtisodiy faoliyatda faol ishtirok etadi; 

• resurslardan oqilona foydalanish; 

• yangi texnika-texnologiya, asbob-uskunalarni ishlab chiqarishga joriy etish va mehnat 

unumdorligini oshiradi. 

Shuning uchun ham jahonning barcha mamlakatlarida kichik biznes milliy iqtisodiyotining 

poydevori hisoblanadi. Bugungi kunda rivojlangan xorijiy mamlakatlarda ham kichik korxonalarning 

soni ularda mavjud boʻlgan jami korxonalarning 70-80 foizini tashkil etmoqda. Masalan, Yaponiya 

aholisining esa 71,7 foizi kichik biznes va xususiy tadbirkorlik faoliyati bilan shugʻullanmoqda. 

Kichik biznes mamlakatning iqtisodiy salohiyatini koʻtarishi, davlatning muvaffaqiyatli 

rivojlanishi va gullab-yashnashining oʻlchovi boʻlganligi uchun Oʻzbekistonda ham kichik biznesning 

rivojlanishini ragʻbatlantirishga alohida eʼtibor qaratilgan. Respublikamizda kichik biznesni 

rivojlantirish bugungi kunning asosiy ustuvor vazifasidir. Kichik biznesga boʻlgan eʼtiborning iqtisodiy 

sabablari: 

• ichki bozorni mahalliy tovar va xizmatlar bilan toʻldirish; 

• aholining xarid qobiliyatini oshirish; 

• mamlakatning eksport salohiyatini yuksaltirish; 

• ishlab chiqarishni modernizatsiya qilish; 

• servis xizmatlari koʻrsatishni rivojlantirish; 

• yirik korxonalarni butlovchi detallar va qismlar bilan taʼminlash; 

• raqobat muhitini vujudga keltirish; 

• mamlakat ichida kapitalning aylanuvchanligini taʼminlash kabilar. 

Haqiqatdan ham kichik biznes subyektlari ichki bozorni mahalliy tovar va xizmatlar bilan 

toʻldirayotgan, yirik korxonalarni butlovchi detallar va qismlar bilan taʼminlayotgan va mamlakat 

eksport salohiyatini oshirayotgan sohaga aylanib bormoqda. Buni mamlakat eksport salohiyatidagi 

oʻrnini oshib borayotganidan ham koʻrish mumkin. Kichik biznesning tashqi iqtisodiy faoliyatdagi 

oʻrni ham asta-sekin kengayib bormoqda. Uning eksport hajmidagi ulushi 2024-yilda 24,7 foizni 

tashkil etib, bu koʻrsatkich 2020-yilga nisbatan 27,9 foizga qisqargan. (1-rasm). 

Manba: Oʻzbekiston Respublikasi davlat statistika qoʻmitasi maʼlumotlari 

1-rasm. Kichik biznesning 2020-2024 yillarda mamlakat eksportidagi ulushi, % 

 

Har qanday davlatning tashqi iqtisodiy faoliyatida eksport muhim rol oʻynaydi. Mamlakatimiz 

iqtisodiyotining ravnaqi eksport salohiyatining yuksalishiga ham bevosita bogʻliqdir. Mustaqillik 

yillarida mamlakatimizning eksport salohiyati tubdan oʻzgardi. Bunda kichik biznesning oʻrni ham 

beqiyosdir. Kichik biznes subyektlari bugungi kunda ichki isteʼmol bozorini import oʻrnini bosuvchi 

tovarlar bilan toʻldiribgina qolmay, balki yuqori sifatli, raqobatbardosh tovarlarni jahon bozoriga taklif 

etmoqda. 

Kichik biznes mamlakat iqtisodiyoti tarmoqlarida ham eng muhim sohaga aylanib bormoqda. 

Qishloq xoʻjaligi, savdo, maishiy xizmat koʻrsatish, ovqatlanish, mehmonxona va turizm faoliyatlarida 

kichik biznesning salmogʻi juda kattadir. Keyingi paytlarda sanoatda tarmoqlarida modernizatsiya, 

ishlab chiqarishni texnik va texnologik jihatdan oʻzgartirish, sanoatda chuqur tarkibiy oʻzgartirishlar 

va diversifikatsiyani amalga oshirilishi natijasida qishloq joylarda ham sanoat tarmoqlari rivojlanib 

bormoqda. Bunda esa kichik biznes asosiy yetakchilardan hisoblanadi. Sanoat ishlab chiqarishda ham 

kichik biznesning ulushi yildan-yilga oshib bormoqda. 

 

 

Manba: Oʻzbekiston Respublikasi davlat statistika qoʻmitasi ma l̓umotlari 

2-rasm. Kichik biznesning 2020-2024 yillarda mamlakat sanoatida ulushi, % 
 

0

500

1000

1500

2000

2500

2020
2021

2022 2023

2024

20,5 20
29,6 29

28,9

23

24

25

26

27

28

2020 2021 2022 2023 2024-Q1

27,9
27,4

26
26,9

24,7



Railway transport: topical issues and innovations, 2024 №4 

71 Железнодорожный транспорт: актуальные задачи и инновации, 2024 №4 

Kichik biznesni sanoat tarmoqlaridan oziq-ovqat sanoatida, qayta ishlash sanoati, yengil 

sanoatda ulushi yuqori boʻlmoqda. Asta sekinlik bilan kichik biznes subyektlari  sanoatning boshqa 

muhim tarmoqlariga ham faoliyati oshirib bormoqda. 

Kichik biznesni rivojlantirishdan yana bir maqsad mamlakatning maʼnaviy- tarbiyaviy va 

madaniy ishlarini yuksaltirish. Chunki kichik biznes maʼnaviy- tarbiyaviy va madaniy sohalarni 

rivojlanishiga ham oʻz hissasini qoʻshadi. Respublikamizda kichik biznesni rivojlantirishning 

maʼnaviy-tarbiyaviy va madaniy sabablari: 

• anʼanaviy xalq amaliy sanʼati va badiiy hunarmandchilikning tiklanishiga koʻmaklashish; 

• sport va sogʻlomlashtirish maskanlarini barpo etish; 

• xususiy oʻquv muassasalarini ochish; 

• obodonlashtirish, koʻrkamlashtirish va ekologik tarbiyani yoʻlga qoʻyish; 

• bolalar, oʻsmirlar hamda yoshlar lagerlarini tashkil qilish. 

Keyingi 3-4 yil ichida mamlakat iqtisodiyotida davlat ulushini qisqarishi, erkin bozor 

mexanizmlarini amal qilishi natijasida kichik biznesning rivojlanishida tub burilish boʻldi. Xususan, 

kichik biznes va xususiy tadbirkorlikning iqtisodiyot tarmoqlaridagi ulushi ham oshib bormoqda. 

Ayniqsa, kichik va xususiy korxonalarning ishlab chiqarish tarmoqlaridagi hissasi ortib bormoqda. 

Xulosa oʻrnida shuni taʼkidlash mumkin, milliy iqtisodiyotida kichik va xususiy tadbirkorlikni 

yanada rivojlantirish kambagʻallikni qisqartirish, oʻzini-oʻzi ish bilan bandligini taʼminlash, 

mahallalarda xizmat koʻrsatish sohalarini rivojlantirish kabilarga erishishni taʼminlaydi. Mahalliy 

Institutlarning samaradorligi rolini oshirish – tadbirkorlarga yangi korxona yaratish uchun eng yaxshi 

imkoniyatlarni taqdim etishi, shuningdek, uning keyingi faoliyati va rivojlanishi uchun qulay sharoit 

yaratishga imkoniyat berishi lozim. 

Xulosa. 

1. Kichik biznes va xususiy tadbirkorlikni yanada rivojlantirish uchun dastavval 

tadbirkorlik subyektlarini aniq moliyalashtirish manbalarini, shu jumladan aholi mablagʻlari, 

byudjetdan tashqari jamgʻarmalar, tadbirkorlar, tijorat banklari va moliya institutlarining kreditlari, 

xalqaro tashkilotlar va xorijiy davlatlarning grantlari, xalqaro standartlarga muvofiq kredit uyushmalari 

faoliyatini yoʻlga qoʻyish. 

2. Kichik biznes va xususiy tadbirkorlar oʻz ehtiyojlari uchun obyektlar quradigan yangi 

tashkil etilgan kichik biznes subyektlariga yagona soliq toʻlovi toʻlash boʻyicha imtiyozlar yaratish. 

3. Kichik biznes va xususiy tadbirkorlik subyektlari bilan yirik korxonalar oʻrtasida ilmiy-

texnika sohasida kooperatsiyasini yoʻlga qoʻyish. Yirik korxonalarning buxgalteriya, marketing kabi 

xizmatlarini autsorsing asosida tashkil etish mexanizmlari boʻyicha huquqiy asoslarni mustahkamlash. 

4. Kichik biznes va xususiy tadbirkorlarning davlat xaridlarida ishtirokini oshirish, 

tadbirkorlik subyektlarining davlat xaridlari sohasida yanada soddalashtirish deb hisoblaymiz. 

